
	«REF»
	Per Dagsgard

	01.06.2011


Endring av reguleringsplan for Breidablikk 2010 - Godkjenning i kommunestyret
Skjåk kommunestyre har i sak 18/2011 eigengodkjent endring av reguleringsplan for Breidablikk.
Vedtaket i kommunestyret var slik:

I medhald av Plan- og bygningslovas § 12-12 vedtek Skjåk kommunestyre den endra reguleringsplan for Breidablikk med tilhøyrande føresegner.

Vedtaket kan påklagast til Fylkesmannen i Oppland.  Klagefristen er 3 veker rekna frå den dagen da brevet kom fram til påført adressat. Det er tilstrekkeleg at klaga er postlagt innan fristens utløp.

Klagen skal sendast skriftleg til den som har gjort vedtaket, oppgje vedtaket det vert klaga over, den eller dei endringar som er ynskt, og dei grunner du vil anføre for klaga.  Dersom du klagar så seint at det kan være uklart for oss om du har klaga  i rett tid, vert du beden om å oppgjeva når denne meldinga kjem frem.

Med helsing
Per Dagsgard
	[image: image1.jpg]



	Skjåk kommune

Plan, samfunn og miljø
	Arkivsak:
2008/1010-18

Arkiv:
L12

Saksbehandlar:
Per Dagsgard

Dato:
18.02.2011


Saksframlegg
	Utv.saksnr
	Utval
	Møtedato

	16/11
	Miljø- og næringsutvalet
	10.03.2011

	26/11
	Formannskapet
	22.03.2011

	18/11
	Skjåk kommunestyre
	31.03.2011


Endring av reguleringsplan for Breidablikk 2010 - godkjenning etter offentleg ettersyn
Saksutgreiing

Gjeldande reguleringsplan for Breidablikk er godkjent av Skjåk kommunestyre 12.11.1987.

I denne planen var det tegna inn 66 tomter i tillegg til 2 avmerka felt der det kunne førast opp meir konsentrert fritidsbygg etter godkjent byggjeplan.

Desse felta er også utbygd og det er nå 76 tomter i Breidablikk, av desse er det berre 4 tomter det ikkje er bygd på.

I gjeldande reguleringsplan er det tillatt å byggje lettbygde veger i byggjeperioden for å få fram materialer m.v. Etter  byggjeperioden skulle vegane førast attende til terrenget.

Dette er  i praksis ikkje vorte gjort, delvis fordi det har vore bygging i feltet nesten samanhengande sidan 1987 og delvis fordi mange ynskjer å ha vegane liggjande.

Kommunens haldning har heile tida vore at det ikkje skulle vera permanente vegar i feltet, men dersom hytteeigarane sjølve ynskjer å ha veger, vil kommunen vurdere ei reguleringsendring.

Saka har vore drøfta i Planmøte i fylkeskommunen der konklusjonen var at dersom det skal etablerast permanente veger må dette skje etter ein heilheitleg plan.

Kommunen har hatt ein god dialog med Breidablikk hytteforening i saka. Hytteforeninga har hatt fleire interne møter blant hytteeigarane for å få til ei felles haldning til vegspørsmålet.

Kommunen har i 2009 utarbeidt ein foreløpig plan for vegane og sendt denne til ei uformell høyring. Det er forsøkt teke omsyn til dei uttalene som kom inn i endringsforslaget som nå blir lagt fram.

I brev frå hytteforeninga av 24.09.2009 seier hytteforeninga at dei har kome så langt i dialogen med hytteeigarane at dei ber om at kommunen nå kjøyrer prosessen med reguleringsendring.

Kommunen har på bakgrunn av dei innspel som har kome inn laga forslag til vegar i feltet.

Dette vil vera private felles adkomstveger og det vil vera opp til dei som soknar til kvar veg om den skal byggjast. 

Andre endringar.

Etter kvart som feltet vart bygd ut har det vore nødvendige i fleire byggjesaker å avvike frå plasseringa av hyttene i forhold til planen på grunn av snøforhold, perioder med vårvatn m.v. I planforslaget som nå er lagt fram er alle tomtene plassert der hyttene er oppført.

Tomt nr. 27 er ikkje bygd på. Det har vist seg vanskeleg å føre fram veg til denne tomta utan at det blir store terrenginngrep. For å minske desse er tomta flytta nordaustover nærmare veg.

Reguleringsføresegner.

Det er utarbeidt nytt forslag til reguleringsføresegner tilpassa den nye planen og til føresegnenne i kommuneplan. Føresegnene er også harmonisert med tilsvarande føresegner i nyare hyttefelt i kommunen (Liavatn).

Rådmannens innstilling

I medhald av Plan- og bygningslovas § 12-10 vedtek Miljø- og næringsutvaet å leggje forslag til endring av reguleringsplan for Breidablikk med føresegner ut til offentleg ettersyn.

--- slutt på innstilling ---

Behandling i Miljø- og næringsutvalet - 06.05.2010

Ivar Kummen gjekk frå under saka

Vedtak i Miljø- og næringsutvalet - 06.05.2010

I medhald av Plan- og bygningslovas § 12-10 vedtek Miljø- og næringsutvaet å leggje forslag til endring av reguleringsplan for Breidablikk med føresegner ut til offentleg ettersyn.

Samrøystes

--- slutt på saksprotokoll ---

Ny saksutgreiing etter offentleg ettrsyn.

Forslag til endra reguleringsplan lå ute til offentleg ettersyn  med høyringsfrist 15. juni 2010.

Det kom inn følgjande merknader:

Arve Fure, epost av 14.06.2010.

Lidbjørn Vattøy, epost av 01.06.2010.

Statens vegvesen, brev av 04.06.2010.

Anita og Rolf Vegard Sandviken, brev av 14. juni 2010.

Fylkesmannen i Oppland, berv av 14.06.2010.

Nils Helge Mundal, brev motteke 31. august 2010.

Oppland fylkeskommune, brev av 16. september 2010.

KOMMENTAR TIL DEI ENKELTE MERKNADANE.

Arve Fure.

Fure opprettheld tidlegare uttaler og ynskjer at eksisterande reguleringsplan fortsatt skal gjelde, han ynskjer ikkje veger i området.

Kommentar:

Fure har tomt  F10 på reguleringsplankartet. Han har hytte nær gamle Geirangerveg og vil ikkje ha nytte av dei planlagte nye vegane. Adkomstveg KVS21 vil gå inn like aust for hytta hans, men vil liggje etter same trase som i dag. Denne vegen vil tene som adkomst til 6 hytter og ettersom den vil bli forsynt med bom må ein vente svært liten ferdsel etter denne vegen.

Rådmannen kan ikkje sjå at Fure blir så skadelidande at dette kan stoppe det store ynskjet frå dei andre hytteeigarane om å få veg.

Lidbjørn Vattøy,

Vattøy ber om at eksisterande parkeringsplass ved avkjørsla han nyttar blir tegna inn på planen.

Kommentar:

Den aktuelle parkeringsplassen er tegna inn på revidert plan.

Statens vegvesen.

Vegvesenet ber om at byggjegrense frå rv 15 blir tegna inn.

Kommentar:

Byggjegrense er tegna inn på revidert plan.

Anita og Rolf Vegard Sandviken.

Sandviken ynskjer vegtrase på nordsida av F38 fordi terrenget her er flatt.

Skjåk kommune må lage retningsliner for bruk av vegane for å unngå unødvendig kjøyring.

Vegane må ikkje vera brøytt.

Kommentar:

I det reviderte planen er det tegna veg fram til hytta til Sandviken, slik han ynskjer traseen.

I føresegnene til planen er det bestemt at det skal vera bom på vegane og at desse ikkje skal vera vinterbrøytt.

Meir detaljerte reglar for bruk av vegane bør utarbeidast saman med Breidablikk hytteforeing.

Fylkesmannen i Oppland.

Fylkesmannen ber om at vegane blir stengt med bom og at dei ikkje blir vinterbrøytt.

Kommentar:

Ynskje frå Fylkesmannen er innarbeidt i revidert plan.

Nils Helge Mundal.

Mundal har hytte på  tomt F20. Denne tomta har svært dårlege snøforhold og hytta snør ned. Dette fører til at den ikkje blir nytta i snørike vintrar. 

Mundal ynskjer å flytte hytta.

Kommentar:

I revidert plan er tomta flytta i samsvar med ynskje frå Mundal.

Hytteforeininga har ikkje merknad til dette.

Oppland fylkeskommune.

Fylkeskommunen ber om at det blir sett krav til bom for adkomstvegane og at desse blir regulert til formål ”Veg/skiløype” og at det blir sett krav til at vegane ikkje blir vinterbrøytt.

Planen må tilfredsstille ny planlov m.o.t framstilling og etter gjeldande SOSI-standard.

Kommunen bør vurere å regulere eit eige område for renovasjonsanlegg.

Det blir bede om at kommunen vurderer å nytte Bygd areal (BYA) i staden for bruksareal (TBRA) for grad av utnytting av tomtene.

Fageining for kulturvern ber om at arealet rundt restane av ei gamal smie etter vegbygginga blir regulert som eit underformål til LNFR med formål ”Vern av kulturminne/kulturmiljø” etter Plan- og bygningslovas § 12-6.

Vidare rår dei kommunen til å regulere inn ei omssynssone etter Plan- og bygningslovas § 12-6 jf. 11-8 boksstav c som dekkjer den gamle Geirangervegen da denne har lokal  og kanskje regional verneverdi. I føresegnene  bør ein sikre oppretthald av grusdekke, breidde og kurvatur.

Riksveg 15 er forskriftsfreda. Fylkeskommunen  har motsegn mot planen dersom vegen ikkje blir sikra i samsvar med forskrifta.. Vegen må regulerast til vern gjennom omsynssone etter Plan- og bygningslovas § 12-6 jf. 11-8 bokstav d (areal bandlagt etter kulturminnelova)

I føresegna må det innarbeidast følgjande tekst:

”I område H730-01 som er regulert til omsynssone etter Pbl. § 12-6 jf. § 11-8 nr. d, ligg Nye Strynefjellsvegen, id 129032. Kulturminnet er forskriftsfreda etter lov om kulturminne § 22a. Formålet med omsynssona er å sikre kulturminnet og miljøet kring det. Innafor omsynssona er det ikkje tillate med tiltak som vil kunne endre vegen si linjeføring, tverrprofil eller raskjegler, sjå også fredningsforskrifta FOR 2009-12-21 nr. 1802. Eventuelle endringar av slik art skal sendast Riksantikvaren som forvaltar av fredningsforskrifta.”

Kommentar:

Det reviderte planforslaget er endra i samsvar med det som går fram av brevet frå Fylkeskommunen.

Grad av utnytting fylgjer det som går fram av gjeldande kommuneplan for Skjåk.

Denne planen er under revisjon og evt. endringar her vil også bli gjort gjeldande for Breidablikk.

Rådmannens innstilling

Miljø- og næringsutvalet vil tilrå at kommunestyret gjer følgjande vedtak:

I medhald av Plan- og bygningslovas § 12-12 vedtek Skjåk kommunestyre den endra reguleringsplan for Breidablikk med tilhøyrande føresegner.

--- slutt på innstilling ---

Vedtak i Miljø- og næringsutvalet - 10.03.2011

Miljø- og næringsutvalet vil tilrå at kommunestyret gjer følgjande vedtak:

I medhald av Plan- og bygningslovas § 12-12 vedtek Skjåk kommunestyre den endra reguleringsplan for Breidablikk med tilhøyrande føresegner.

Samrøystes

--- slutt på saksprotokoll ---

Vedtak i Formannskapet - 22.03.2011

Formannskapet vil tilrå at kommunestyret gjer følgjande vedtak:

I medhald av Plan- og bygningslovas § 12-12 vedtek Skjåk kommunestyre den endra reguleringsplan for Breidablikk med tilhøyrande føresegner.

Samrøystes

--- slutt på saksprotokoll ---

Vedtak i Skjåk kommunestyre - 31.03.2011

I medhald av Plan- og bygningslovas § 12-12 vedtek Skjåk kommunestyre den endra reguleringsplan for Breidablikk med tilhøyrande føresegner.

Samrøystes

--- slutt på saksprotokoll ---

